
Hva tjener samfunnet mest på?

Stormarkering  
for kulturskulepris

FrP vil ha 
betre ferjer

Alle skal med 

Ungdomsplattform med meir innhald
u meiningar

Vi vil gjerne at lesarane er med i samfunnsdebatten   
gjennom brev/innlegg i avisa. Vi tek atterhald om at lange  
innlegg over 500 ord, kan bli korta ned.  
Send innlegg på e-post: redaksjon@kvinnheringen.no
Brev til Kvinnheringen, 5460 Husnes.

– for 25 år sidan
Måndag 28. januar 1991

25 kraft- 
fulle år
Visste du at Folgefonn-
anlegga kan produsera 
nok straum til å for-
syna alle husstandane i 
Haugesund og Stavan-
ger? At anlegget med 
sine rundt 22 arbeids-
plassar er ein etter 
måten stor arbeidsplass 
i Kvinnherad? Og ikkje 
minst, at heile anleg-
get vert fjernstyrt frå 
Sauda? Kvinnherin-
gen har vitja anlegget 
i Mauranger i samband 
med at Vestlandsverk-
ene i år fyller 25 år. 

Meir syste-
matisk tilsyn
Kvinnherad kommune 
skal frå 1. april omdis-
ponera ein del av fagar-
beidarane sine slik at 
nokre av dei går inn i 
vedlikehaldsgruppene 
i Husnes–området og 
Rosendals–området. 
Det medfører m.a. at 
fleire skular kjem med 
i vaktmeisterordninga, 
og kan få eit meir sys-
tematisk tilsyn. 

Toppår for 
baroniet
Baroniet har lagt bak 
seg eit år med rekord-
besøk, og rustar seg 
no til 91–sesongen som 
startar 28. april. Hovu-
detasjen skal rehabilit-
erast ein del, m.a. skal 
det leggast nytt kjøken 
i tilknyting til tesalon-
gen og det skal leggjast 
inn nytt sanitæranlegg. 

Vilje til 
 teater- 
samarbeid
Så veldig mykje konk-
ret kom det ikkje ut av 
den første landskonfer-
ansen for friluftsteater 
som vart skipa til på 
Husnes Hotell i helga. 
Det kanskje viktigaste 
frå konferansen er at 
det mellom dei ulike 
friluftsteatera er vilje 
til samarbeid, og at det 
alt til neste år skal hal-
dast ein ny konferanse. 
Ein komité vart sett 
ned for å førebu neste 
konferanse, samt fylgja 
opp konklusjonane frå 
Husnes–møtet.

Vi må nå kunne slå fast at dersom Rv7 
over Hardangervidda blir valgt som en 
av traseene mellom Øst- og Vestlandet i 
plassen for over Hemsedal, blir Horda-
landsdiagonalen ikke realisert. Jeg har 
registrert at det fortsatt er noen som 
mener at dette er en for bastant slutning, 
men her må vi aldri la oss lure, og jeg 
antar at det også er grunnen for at Fusa, 
Jondal , Kvam og Odda nå går inn for Rv 
52 over Hemsedal. I rapporten til Silborn-
utvalget opereres det med en «arm til 
Bergen», og det må 
også være en mer 
riktig benevnelse å 
bruke så lenge tra-
seen ikke er fastlagt.

Skal vi få svar på 
spørsmålet som er 
stilt i overskriften må 
vi nok en gang hente fram tallene som 
nevnte rapport opererer med. En «arm til 
Bergen» vil ha en økonomisk samfunns-
nytteverdi på pluss 12 mrd. Dersom vi ser 
den i sammenheng med E134 over Hau-
keli, øker gevinsten til hele pluss 26 mrd. 
Tilsvarende tall for Rv7 over vidda er på 
minus 12 mrd dersom traseen legges om 
Gol, og på hele 18 mrd. i minus dersom 
den går via Tunhovd. Svaret på spørsmå-
let er dermed så tindrende klart og over-
bevisende at flere kommentarer bør være 
unødvendige.

Det har i f lere sammenhenger blitt 
nevnt, blant annet av statsminister Erna 
Solberg, at vår nye næring skal bli innen 
fiskerisektoren. Flere har fulgt opp, blant 

annet næringsministeren og ikke minst 
vår nye fiskeriminister som mener at 
oppdrettssektoren på sikt bør kunne 
femdobles. Slår dette til, vil sannsynligvis 
mange av disse anleggene ligge langs 
Vestlandskysten. En svært liten del av 
denne fisken vil bli konsumert i Norge, 
derfor må mesteparten eksporteres, blant 
annet sydover. Det betyr at E134 over 
Haukeli peker seg ut som en naturlig og 
soleklar transportvei. Tilsvarende vil jeg 
tro at Rv 52 over Hemsedal stiller særde-

les sterkt for nord-
vestlands kysten. I 
tillegg er den også 
betraktelig rimeligere 
enn Rv7 over Har-
dangervidda. Det er 
derfor naturlig at 
også fiskerisektoren 

sammen med transportnæringen enga-
sjerer seg sterkt i kampen for å få veier 
som de kan stole på er åpne året rundt. 

Et viktig transportmiddel som totalt 
har vært fraværende i øst–vest diskusjo-
nen, er jernbanen som går mellom Ber-
gen og Oslo. Det er et fantastisk godt og 
miljøvennlig tilbud til mange av de trafi-
kantene som i dag bruker Rv7, og bør der-
for i høy grad også være med i diskusjo-
nen om en framtidig øst–vest-trase. Det 
er og i tråd med myndighetene sin mål-
setting for å få flere personer til å bruke 
jernbanen. Ikke minst gjelder dette også 
for godssektoren. 

Knut Opedal, Odda

I 2015 vart Kvinnherad 
kåra til årets kulturskule­
kommune. Fredag blir  
det storstila markering  
i kulturskulesenteret. 

Kvinnherad kommune blei 
i fjor tildelt prisen som årets 
kulturskulekommune av 
Norsk kulturskoleråd. Sjølve 
prisen blei overrekt i Oslo, 
men no er det klart for ei lokal 
markering òg. 

– Kvinnherad blei tildelt 
prisen av fleire grunnar. Éin 
ting var at de har utmerka 
dykk med å våga å satsa på eit 
signalbygg som dette i ein 
relativt liten kommune. Ein 
annan ting er at de likevel 
framleis er gode på desentra-
lisert undervising der elevane 
er. I tillegg blir det satsa på 
mange ulike kunstfag. Ein 
velfortent pris, med andre 
ord, og den ønskjer vi at 
mange skal vera med å feira, 

seier Kristin Geiring i Norsk 
kulturskuleråd. 

Saman med Kvinnherad 
kulturskule og kommunen 
inviterer rådet difor til mar-
ker ing i  ku ltursenteret 
komande fredag. Her blir det 
kunstnariske innslag og føre-
drag av både lokale og nasjo-
nale kulturskulestorleikar. 

– Vi skal mellom anna få 
høyra litt om kva visjonar 
Kvinnherad kommune har for 
kulturskulen, og vi skal få 

høyra om den nye rammepla-
nen for kulturskulen. I tillegg 
får vi nok eit blikk på i kva ret-
ning kulturskulen går i fram-
tida, både i lokalt og nasjonalt 
perspektiv, seier Geiring. 

Invitasjonen har gått breitt 
ut, og alle som vil, kan melda 
seg på. 

– Påmeldingsfristen er i 
morgon tysdag, seier ho. 

ELISABETH BERG HASS
elisabeth@kvinnheringen.no

Me som er frå Sunnhordland veit 
svært godt kor viktig det er med 
skikkeleg ferjetilbod. Kvardagen vår 
i dag er prega av gamalt materiell, 
mange avvik og kriseløysingar med 
freda ferjer frå førre hundreår i rute. 

FrP har samferdsleministeren og 
derfor ansvaret, tenkjer mange, og 
nokon av våre politiske kollegaer 
plasserer også ansvaret der. Det gjev 
oss høvet til å minna om kvifor fer-
jetilbodet er som det er.

Dagens kontraktar som me alle 
føler er for dårlege, er inngått av sta-
ten i den tida landet hadde ei raud-
grøn regjering. Ansvaret for dette 
ligg der. I tillegg overførte den same 
raud-grøne regjeringa ansvaret for 
å forvalta kontraktane, etter at dei 
var inngått med staten, til fylka.

Desse kontraktane går no heldig-
vis mot slutten og nye skal teiknast. 
Her vil Frp på ulike nivå bidra til å 
sikra oss betre ferjetilbod. I fylket 
vil me stilla krav om fornying og 
betre materiell. Frå Stortinget vil 
me halda fram med å sikra ein god 
fylkesøkonomi, slik at fylka kan 
betala for eit betre tilbod enn det 
som blir gitt i dag.

 
Sigbjørn Framnes, 
 fylkestingsrepresentant.
Helge Andre Njåstad, 
 stortingsrepresentant.

Torsdag var 37 sjuande­
klassingar frå barneskulane 
i Kvinnherad på kurs for å 
bli gruppeleiarar, som ein 
del av plattforma «Ung i 
Kvinnherad».

Skuleåret 2012/2013 blei Helse-
direktoratet sitt prosjekt «Unge 
& rus» starta opp i Kvinnherad, 
administrert av Utekontakten i 
samarbeid med SLT-koordina-
tor. Prosjektet frå Helsedirek-

toratet er teke vekk, men Kvinn-
herad kommune har spunne 
vidare på prosjektet og utvikla 
ei breiare plattform kalla «Ung 
i Kvinnherad», og kursar både 
elevar, foreldre og lærarar.

– Tilbakemeldinga frå forel-
dre og føresette var at «Unge & 
rus» var eit godt utgangspunkt, 
men at dei ønskte at det skulle 
femna breiare enn berre rus-
problematikk. Derfor har vi 
også lagt inn tema som til 
dømes psykisk helse og nettvett 
blant ungdommane. «Ung i 

Kvinnherad» er no godt imple-
mentert på barneskulane i 
Kvinnherad, og ein del av lære-
planen, fortel SLT-koordinator 
Veronica T. Thorsen.

Elevane som var med på 
gruppeleiarkurs har sjølve søkt 
om å få bli gruppeleiarar for 
medelevane sine, og skal sei-
nare undervisa medelevane sine 
og læra vidare kunnskapen dei 
har fått. Torsdag fekk dei først 
informasjon om ulike tema, før 
dei jobba i grupper med å finna 
fram til kva som skal til for å ha 

god trivsel på skulen. Alle sku-
lane i Kvinnherad utanom Hat-
lestrand og Åkra hadde elevre-
presentantar med på kurset. 
Desse skulane har vore med 
tidlegare, men hadde ikkje høve 
denne gongen.

– Førre veke hadde vi kurs 
med lærarane, og seinare skal 
elevane invitera foreldra sine til 
foreldremøte og visa dei kva dei 
har lært, seier Thorsen.

MONA GRØNNINGEN

mona@kvinnheringen.no

Lag og organisasjonar 
skal sjå på korleis barn frå 
låginntekts­familiar kan 
delta aktivt i lagslivet. 

Nyleg inviterte Nav og Kvinn-
herad kommune ein del repre-
sentantar frå lag og organisas-
jonar til møte om korleis barn 
i låginntekts-familiar kan få 
delta i aktivitetar på fritida. 

Mellom dei som deltok, og 
som vil gjera noko i denne saka, 
var idrettsrådet i Kvinnherad. 

Anbjørn Høivik som er leiar i 
Kvinnherad Idrettsråd fortel at 
problemstillinga dukka opp 
som ein del av fattigdomspro-
sjektet som Kvinnherad kom-
mune jobbar med. 

– Idretten står for eit stort og 
omfattande tilbod innan aktiv-
tetar på fritid, og vi vi ha flest 
mogleg til å delta, seier Høivik. 

Under møtet sist veke vart 
det drøfta mellom idrettslaga 
kva tiltak ein kan gjera for at 
alle kan få vera med på ulike 
aktivtetar, og om dette er noko 
idrettslaga vil jobba vidare med. 

– Per i dag er det ulik praksis 
i idrettslaga om korleis ein 

handterer det når barn kjem frå 
familiar med dårleg råd. Nokre 
av laga har det for eksempel slik 
at det kan søkjast om å få kutta 
kostnader. I tillegg er det slik at 
ein kan søkja Nav om støtte til 
at barn kan få delta når økono-
mien til foreldra ikkje strekkjer 
til, forklarar Høivik. 

Eksempel
Høivik fortel at ein seinast i 
sommar hadde døme på forel-
dre som ikkje hadde råd til å 
senda barna sine på fotball-
skule. 

– Dette vart pensa inn gjen-
nom fattigdomsprosjektet, og 
barna fekk dermed delta på 
skulen, seier Høivik. 

Han opplyser at idrettslaga 
no skal drøfta problemstillinga 
og prøva å vera fantasifulle for 
å finna gode løysingar, og sjå 
kva idretten sjølv kan bidra 
med. 

Høivik forklarar òg at det 
finst pengar i systema for å få 
dette til, poenget blir å bruka 
dei rett. 

– I dag kan ikkje til dømes 
idrettslaga gå inn og sjå om 
familiar kanskje har dårleg råd, 

men dette er noko kommunen 
kan gjera. Kanskje er det noko 
ein dermed kan sjå på mellom 
kommune og idrettslag, seier 
Høivik. 

– Vi får famla oss litt fram og 
få fram dei gode ideane på 
dette. 

Høvik fortel at det no er års-
møtetid i idrettslaga. 

– Idrettsrådet ønskjer i sam-
band med det å oppmoda 
idrettslag om å tenkja ope og 
kreativt om korleis ein kan få 
flest mogleg til å delta.

TOMAS BRUVIK
tomas@kvinnheringen.no

–  E134 over Haukeli peker 
seg ut som en naturlig 
og soleklar transportvei.

PÅ KURS: 37 sjuandeklassingar var torsdag samla på kurs i Kulturhuset Husnes saman med utekontakt Britt Irene Lie og SLT-koordinator Veronica T. Thorsen.

SAMLA: Denne gjengen var samla og diskuterte aktivitetar for born frå familiar 
med låg inntekt: Arnfrid Grasdal (Kvinnherad Handballklubb), Lene Gjuvsland 
Skjelnes (Nav), Mari Teigen Varanes (Kvinnherad Turlag), Bjørn Olav Tveit (Uskedalen 
IL), Jostein Hatteberg (Rosendal TL), Knut Prestnes (IL Trio), Monika H. Haugland 
(Kvinn herad kommune) og Anbjørn Høivik (Kvinnherad idrettsråd). (Foto: Privat).

